
					Prawfddarllenwyd y dudalen hon


Ac Ahab y teyrn cyhoedd—a wysiai'r

Lluosawg fynteioedd

I ben Carmel uchel, oedd

Eresawl gyrchfa'r oesoedd.



Elias dduwiol eofn

A ddaeth, heb gyllaeth nac ofn,

Ger bron, yn hawddgar ei bryd,

A gwên ddidwyll, gan dd'wedyd, 

"Pa hyd, rai chwaethlyd, 'rych chwi,

"Cwla effaith, yn cloffi,

"Trwy anfad ymddygiad ddwl,

"A di fudd, rhwng dau feddwl?

"Os Dofydd sy ddieilydd Dduw,

"I'w iawn arddel yn wir—Dduw,

"A breiniawl Bor y wiwnef,

"Araul Iôr, ewch ar ei ol ef;

"Ond os Baal, ar sal seiliau,—tan furmur,

"Orwael antur, ewch ar ei ol yntau."



A geiriau ffraeth ni wnaeth neb

Etto roi iddo ateb.

Yna Elias anwyl,

Wrolwych, mewn harddwych hwyl,

Yn bwyllgar wnai lefaru

Wrth y dorf oedd dan warth du,—



"Dyger dau fustach digoll,

"Heb ' run nam, ger ein bron oll,

"At yr allawr gostfawr gu,

"Heb wrthddadl, i'w haberthu.

"Yn awr caniatâu a wnaf—ar gyhoedd,

"I chwi sy gantoedd, ddewis ŷch gyntaf.

